
Landarien dema. 

Loriak ari ziran alkarri itantzen. 

Beren artekoretan onena zeiñ zuten 
¿Zeiñ zuten? 

Ez da errez orreri ondo erantzuten 

Krabeliñak zedukan margo gorriyena. 

Eta Larrosadia zan orritzubena. 
Urrena. 

Mentak esan zun: Ni naiz likurtatzubena. 

Etzan Zorribelarra isilikan egon 
Baña iñork etzion berari jaramon 

¿Noiz ta non? 
Zorritsua izan da edergarri iñon? 

Bi korkobakikua an zan Kurkubiya; 
Nerau naiz lirañena esan zuan iya; 

Egiya 

Jakin nai dezutenak ernai belarriya. 

Katubak nai dunean artu usai ona. 
Sustrayak astartzera dator niregana 

Ochana 
Katubelarra izan zan au esan zuana. 

Deadarka Egilliak muno erpiñatik 

Esan ziyen: Zaudete guziak isillik 
¿Zergatik? 

Ni nagolako zuek guzien gañetik. 

Iñork nai baldin badu zer datorren jakin 

Koroi bat egin beza nere ostruekin 

Abekin 
Pitonisak beriak oizituzten egiñ. 

Au aipatu zuana Berbena izan zan, 

Zalitzunkia ere urruti etzuan. 
Ark zuan 

Aragei suba iltzeko pikorta albuan. 

Sendikusak esan zun: Begitako miña 

Norpaitek daukanian, ni naiz sendakiña 
Ziñ ziña 

Da bat etzeratela niretzako diña. 

Kukusak ayenatzen ¿zein da nerau aña? 
Astamendak aitortu zuan alajaña. 

Oe gaña 

Chukunki gordetzea oida nere maña. 

Ni baño gozoago ez dago eztirik 

Orregatik Ezkaya izenez dagokit 

Zoazkit, 
Niregandik urruti, badezute lotzik. 

Iñork ipintzen badit ezkurik orriyan 

Arantza izango du saritzat agiyan 

Doi doyan 
Odola grabitzeko naukate ontziyan. 

Au esanta isildu zan Osiñ minkaitzena, 

Chardukia mintzatu zan aren urrena 

Izena 

Irribelarra daukat ta naiz pozarrena. 

Eskalien sauliak ditut idekitzen, 

Ni naizalako poltsa du berak betetzen 
Ta deitzen 

Didate Ayenzuria, etzait aiñ char ezten. 

Lupua sendatzerik iñork bear badu 
Lupi kidarretara sarri da urbildu 

Ukendu 

Oberik ez lezake gasuak birbildu. 

Tallu onetan ziran guziak mintzatu 

Bakoitzak bere gayak zituan goreztu 
Mututu 

Etzan bat bederikan, baizik berritzutu. 

Zaudete isilikan, berritzu alenak 

Charaskak esan ziyen: Orrelako demak 

zuenak 

Ez dute izan bear, baizik gizonenak. 

